
ԱՄՓՈՓ ՀԱՇՎԵՏՎՈՒԹՅՈՒՆ
«ՏԵՍԱԼՈՒՍԱՆԿԱՐԱՀԱՆՈՂ ԷԼԵԿՏՐՈՆԱՅԻՆ ՀԱՄԱԿԱՐԳԵՐԻ ԿԱՌԱՎԱՐՄԱՆ ԿԵՆՏՐՈՆ» ՊՈԱԿ-Ի 2025 ԹՎԱԿԱՆԻ ԴՐԱՄԱՇՆՈՐՀԱՅԻՆ ՊԱՅՄԱՆԱԳՐՈՎ ԿԱՏԱՐՎԱԾ ՄԻՋՈՑԱՌՈՒՄՆԵՐԻ ՎԵՐԱԲԵՐՅԱԼ








ԿԱԶՄԱԿԵՐՊՈՒԹՅԱՆ ԵԿԱՄՈՒՏՆԵՐԸ
2025թ․ «Տեսալուսանկարահանող էլեկտրոնային համակարգերի կառավարման կենտրոն» պետական ոչ առևտրային կազմակերպության (այսուհետ՝ Կազմակերպություն) և Հայաստանի Հանրապետության ներքին գործերի նախարարության (այսուհետ՝ Նախարարություն) միջև կնքված դրամաշնորհային պայմանագրի համաձայն՝  Կազմակերպության ֆինանսավորումը կազմել է 3,082,000․0 հազ․ դրամ, այլ եկամուտները՝ 3,713,7 հազ․ դրամ, իսկ դրամարկղային ծախսը 2,965,713.8 հազ․ դրամ, որից հետաձգված՝ 173,519,5 հազ․ դրամ։ 2025թ․ դրամաշնորհային պայմանագրով հատկացված միջոցներից 120,000.0 հազ․ դրամը տնտեսվել է Կազմակերպության արդյունավետ գործունեության արդյունքում, որի հետևանքով նշված չափով հատկացված ֆինանսական միջոցները նվազեցվել են։  Տնտեսվել է 120,000.0 հազ.  դրամ և կատարվել 97,923.1 հազ․ դրամ կապիտալ ծախս։



ԿԱԶՄԱԿԵՐՊՈՒԹՅԱՆ ԾԱԽՍԵՐԸ
Ինչպես նշվեց, 2025թ․ Կազմակերպության դրամարկղային ծախսը կազմել է 2,965,713.8 հազ․ դրամ։ Կազմակերպության 2025 թվականի ծախսերի հիմնական ուղղություններն են հանդիսացել՝
1․ աշխատավարձ և դրան հավասարեցված վճարումներ 1,650,856.8 հազ․ դրամ., որից հետաձգված՝ 36,567,6 հազ․ դրամ,
2․ այլ ընթացիկ ծախսեր՝ 1,216,933.9 հազ․ դրամ., որից հետաձգված՝ 55,283,0 հազ․ դրամ 
3․  կապիտալ ծախսեր՝ 97,923.1 հազ․ դրամ, որից հետաձգված՝ 81,668,9 հազ․  դրամ։


ԿԱԶՄԱԿԵՐՊՈՒԹՅԱՆ ԳՈՐԾՈՒՆԵՈՒԹՅԱՆ ԱՐԴՅՈՒՆՔՆԵՐԸ
2025 թվականի ընթացքում իրականացվել են հետևյալ հիմնական աշխատանքները․
1) Կազմակերպության Իրավախախտումների հայտնաբերման և ամրագրման բաժնում իրականացվել է շարժական տեսախցիկներով աշխատող աշխատանքային խմբերի նոր բաժանում, որով սահմանվել է աշխատանքային խմբերի մշտական պատասխանատու-աշխատակիցներ՝ նպատակ հետապնդելով  բարձրացնել խաչմերուկներում ճանապարհային երթևեկության կանոնների խախտումների հայտնաբերման արդյունավետությունը, ինչպես նաև անհատական և խմբային արդյունքների հիման վրա իրականացնել վերլուծություն՝ բացահայտելու աշխատանքային խմբերի թույլ կողմերը և այդ ուղղությամբ իրականացնել անհրաժեշտ աշխատանքներ․
2) Կազմակերպության Հաշվառման և վերլուծության բաժնի կողմից  Իրավախախտումների հայտնաբերման և ամրագրման բաժնի աշխատակիցներին ստուգելու ընթացքում ևս ամրագրվում են օպերատորների կողմից արդեն իսկ ամրագրված ճանապարհային երթևեկության կանոնների խախտումներ պարունակող տեսանյութեր, ինչի արդյունքում նշված դեպքերը մեծամասամբ դեպքերում որպես «Կրկնվող» մերժման տեսակ էին համարվում Իրավախախտումների հայտնաբերման և ամրագրման բաժնի աշխատակիցների համար, ինչն անարդարացիորեն ազդեցություն էր ունենում օպերատորների անհատական ցուցանիշների վրա։ Այդ իսկ պատճառով 2025թ․ փետրվար ամսից ներդրվեց ծրագրային նոր լուծում, որի արդյունքում նշված ամրագրված տեսանյութերը առաջնային կերպով հաշվարկվում են Կազմակերպության իրավախախտումների հայտնաբերման և ամրագրման բաժնի աշխատակիցների համար․
3) Իրավախախտումների հայտնաբերման և ամրագրման բաժնի օպերատորները հաճախակի դժգոհություն էին արտահայտում շարժական տեսախցիկների ապակիների ոչ տեսանելի լինելուց, ինչը խոչընդոտում էր նրանց՝ ենթադրյալ իրավախախտումներ պարունակող տեանյութերի ամրագրման աշխատանքին կամ ամրագրված տեսանյութերը հետագայում մերժվում էր «Համարանիշը ընթեռնելի չէ» հիմքով։ Ուսումնասիրելով վերոնշյալ խնդիրը՝  Կազմակերպության և տեխնիկական միջոցների սպասարկում իրականացնող «ԿՐԻՍՏԱԼ ԱՅՍ ՍԻՍԹԵՄՍ» ՍՊԸ-ի հետ 25․10․2024 թվականին կնքված ՏԷՀԿԿ-ՀԲՄԾՁԲ-24/2 պայմանագրի 3-րդ բաժնի 8-րդ կետով (անկախ խնդրի առկայությունից պետք է իրականացվի եռամսյակը մեկ անգամ բոլոր տեսակի տեսախցիկների և տեսագրող սարքերի զննություն՝  կատարելով նաև ստորև նշված գործողությունները՝  տեսախցիկների ոսպնյակների (օբյեկտիվ), տեսախցիկների ապակիների արտաքին և ներքին մաքրում աղտոտվածությունից, տեսախցիկների լուսարձակների մաքրում, տեսախցիկների թերմոպատյանի հովացման համակարգի ստուգում և մաքրում, տեսագրող սարքի և մետաղական արկղի մաքրում, մետաղական արկղի հովացման համակրգի ստուգում և մաքրում) ստանձնած պարտականությունների, Կազմակերպության հանձնարարականով՝ սպասարկող ընկերության աշխատակիցները պարբերաբար կատարում են ապակիների մաքրում, սակայն դա բավարար չի նպաստում տեսախցիկների տեսանելիության բարելավմանը, քանի որ երկարամյա օգտագործման ընթացքում վերջիններիս վրա առաջացել են նաև քերծվածքներ։ 
Հիմք ընդունելով վերոգրյալը՝ Կազմակերպության առաջարկությամբ փորձնական եղանակով սպասարկող ընկերության կողմից կատարվեց՝ Աբովյան-Հերացի, Աբովյան-Մոսկովյան, Ա․Քոչինյան-Փ․Բյուզանդ, Նալբանդյան-Իսահակյան և Հերացի փողոցների խաչմերուկներում շարժական տեսախցիկների ապակիների փայլեցում հատուկ միջոցներով  (պոլիշ), որի արդյունքում ունեցանք դրական արձագանք Կազմակերպության աշխատակիցների կողմից։ Միևնույն ժամանակ գրանցվեց տվյալ խաչմերուկներում իրավախախտումների հայտնաբերելիության և որակական աճ։ Ելնելով վերոնշյալից՝ Կազմակերպության կողմից կազմակերպվեց և իրականացվեց 100 շարժական տեսախցիկների ապակիների փայլեցում, որի արդյունքում ունեցանք դրական փոփոխություն 2024 թվականի նույն ժամանակահատվածի համեմատ․	
4) Երևան քաղաքի որոշ տեսադիտարկվող  խաչմերուկներում ծառի ճյուղերով սահմանափակվել էին լուսացույցների, ճանապարհային նշանների և տեսախցիկների տեսանելիությունները, ինչի արդյունքում դժվարացել էր ճանապարհային երթևեկության անվտանգության ապահովման նպատակով իրականացնել վարչական իրավախախտումների հայտնաբերումը: Ելնելով վերոնշյալից՝ Կազմակերպության կողմից կազմակերպվեց և Երևանի քաղաքապետարանի «Կանաչապատում և շրջակա միջավայրի պահպանություն» ՀՈԱԿ-ի հետ կնքվեց պայմանագիր, որի արդյունքում 2025 թվականի իրականացվեց 41 խաչմերուկներում ծառի ճյուղերի էտում․
5) Երևանի քաղաքապետարանի կողմից 2025 թվականին իրականացվել է «Երևանի քաղաքային լուսավորություն» ծրագիրը, որի արդյունքում իրականացվել է լուսավորության հենասյուների փոխարինում և ամբողջ վերգետնյա մալուխային ցանցի անցկացում ստորգետնյա կապուղիներով։ Կազմակերպության կողմից տեխնիկական միջոցների վերգետնյա մալուխները ստորգետնյա խողովակներով անցկացնելու համար իրականացվել է Նալբանդյան, Մ․Խորենացի, Աբովյան, Արգիշտիի, Տիգրան Մեծ, Սայաթ Նովա փողոցների նախագծային շինարարական և մոնտաժային աշխատանքներ․
6) կատարվել է 40 տեխնիկական միջոցների (12 արագաչափ սարքեր և 28 տեսահսկման համակարգեր) դիրքերի և գործող հասցեների միջև փոփոխություն։ Գործող վայրերից ապամոնտաժվել և նոր վայրերում տեղադրվել են 4 արագաչափ սարքեր, ինչպես նաև տեսահսկման համակարգեր 3 խաչմերուկներում․
7) խափանվել է 53 արագաչափ սարքեր, 61 տեսախցիկներ և 65 տեսագրող սարքեր, որոնք բոլորը վերանորոգվել են, բացառությամբ 3 տեսախցիկների։ 
Վերոնշյալ փոփոխությունների, ինչպես նաև այլ գործոնների ազդեցությամբ, 2025 թվականի դեկտեմբերի 19-ի դրությամբ հնարավոր է եղել ապահովել արտադրական որակ՝ կազմելով 2235988 որոշման նախագիծ։
8) ցուցակագրվել է «Տեսանկարահանող կամ լուսանկարահանող սարքերով հայտնաբերված ճանապարհային երթևեկության կանոնների խախտումների վերաբերյալ գործերով իրականացվող վարչական վարույթի առանձնահատկությունների մասին» ՀՀ օրենքի 6-րդ հոդվածի 7-րդ մասով սահմանված տրանսպորտային միջոցների վարորդների կողմից կատարված և ամրագրված ճանապարհային երթևեկության անվտանգության կանոնների խախտման թվով 533 783 դեպքերի տվյալներ, որոնցից պահպանվել, մշակվել և  իրավասու պետական մարմնին են տրամադրվել թվով 12808 լուսանկարներ ու տեսագրություններ․
9) ցուցակագրվել և իրավասու մարմին են ուղարկվել  թվով 12862 տրանսպորտային միջոցների վերաբերյալ տեղեկատվություն («Գոյություն չունի», «Արտասահմանյան հաշվառման համարանիշ», «Հասցեն բացակայում է» հիմքերով մերժման դեպքերում)․
10) անճշտությունների և վրիպումների վերհանման նպատակով, նախքան իրավասու պետական մարմնին առաքումը, ստուգվել են վարչական իրավախախտման վերաբերյալ թվով 2 349 549 որոշման նախագծեր։ Ստուգվել են լիազոր մարմնի կողմից տարբեր հիմքերով մերժված թվով 4 558 նախագիծ, որոնցից թվով 2 916-ը վերամշակվել և վերահաստատվել են․
11) պետական տարբեր մարմինների հետ օպերատիվ փոխգործակցության ապահովման շրջանակում, ուղարկված գրավոր հարցումներին ի պատասխան, նույնականացվել, պահպանվել և սահմանված կարգով փոխանցվել են 1000-ից ավելի իրավախախտումների լուսանկարներ, տվյալ իրավախախտումների փաստերով կազմված վարչական տույժ նշանակելու մասին որոշումների պատճեններ․

	Կազմակերպության կողմից իրականացվել են նաև հետևյալ աշխատանքները․
12) կազմակերպվել է 124 գնման գործընթաց, որից 97-ը՝ մեկ անձից գնման ընթացակարգով, 25-ը՝ գնանշման հարցման միջոցով, 2 գնումը՝ բաց մրցույթով։ Նշված գործընթացի արդյունքում կնքվել են կապի, տեխնիկական և ծրագրային սպասարկման ծառայությունների, կահույքի, համակարգչային տեխնիկայի, կապի սարքավորումների և այլ անհրաժեշտ գնման առարկաների գնման թվով 142 պայմանագրեր։ Թվով 1 ընթացակարգ հայտարարվել է չկայացած․
13) իրականացվել է Կազմակերպության գործող ներքին իրավական ակտերում փոփոխություններ կատարելու մասին 2 նախագծերի մշակում, որոնք հաստատվել են․ 
14)  իրականացվել են անհրաժեշտ գործողություններ Կազմակերպությանն ամրացված կամ սեփականության իրավունքով պատկանող գույքի վնասման դեպքում (ներկայացվել են հաղորդումներ, դիմումներ ապահովագրական հատուցում ստանալու նպատակով և այլն)։ Մասնավորապես, թիվ ԱՎԴ1/0240/01/24 քրեական գործով բավարարվել է Կազմակերպության պահանջը՝ 2․810․555 ՀՀ դրամի չափով վնասի հատուցում ստանալու մասին, բավարարվել է նաև 14․05․2025 թվականին տեղի ունեցած ճանապարհատրանսպորտային պատահարի հետևանքով պատճառված 854․000 ՀՀ դրամի չափով վնասի ապահովագրական հատուցում ստանալու դիմումը.
15) իրականացվել է հիմնական միջոցների, ակտիվների և պարտավորությունների գույքագրում՝ ՀՀ օրենսդրությամբ սահմանված կարգով.
16) իրականացվել է մաշված և ոչ պիտանի հիմնական միջոցների դուրսգրում․
17) իրականացվել են ընթացիկ նորոգման աշխատանքներ Կազմակերպության Նոր-Ջուղայի 1/9 հասցեի մասնաշենքում․
18) կատարվել են ընթացիկ վերանորոգման աշխատանքներ Կազմակերպության Զ․ Քանաքեռցու 74 հասցեի մասնաշենքում․
19) կազմվել է աշխատանքային բնույթի 1565 անհատական իրավական ակտեր (աշխատանքի ընդունում, ազատում, խրախուսում, կարգապահական պատասխանատվության ենթարկում և այլն)․
20) շարունակաբար թարմացվել է Կազմակերպության ֆեյսբուքյան էջը և պաշտոնական կայքը․
21) երեք  անգամ կազմակերպվել է Իրավախախտումների հայտնաբերման և ամրագրման բաժնի օպերատորների ընդունելություն․
22) իրականացվել են անանուն հարցումներ Կազմակերպության աշխատողների շրջանակում, որի արդյունքում ձեռնարկվում են միջոցներ բարձրացված խնդիրների լուծման նպատակով․
23) Կազմակերպության մարդկային ռեսուրսների կառավարման և ֆինանսատնտեսական բաժնի աշխատակիցները մասնակցել են աշխատանքային և հաշվապահական հաշվառման օրենսդրությանը վերաբերող վերապատրաստման դասընթացներին․
24) Mulberry փաստաթղթաշրջանառության էլեկտրոնային համակարգում ստեղծվել և շրջանառվել է 5189 անուն փաստաթուղթ, մասնավորապես՝ 481 մտից, 428 ելից և 4280 ներքին գրություններ․
25) կազմակերպվել են մի շարք միջոցառումներ (սպորտային և այլ բնույթի)՝ Կազմակերպության աշխատողների կողմից թիմային աշխատանքի հմտության ձևավորման նպատակով։  Կազմակերպության աշխատողները մասնակցել են նաև այլ մարմինների կողմից կազմակերպված տարբեր միջոցառումների։

